
XODIMLARNI 
MOTIVATSIYALASHNING 
XALQARO MODELLARINI 
O‘ZBEKISTON 
KORXONALARIDA QO‘LLASH 
IMKONIYATLARI 

Yormamatov Qodirjon Juraqulovich
O‘ZMU, “Makroiqtisodiyot” kafedrasi PhD, kata o‘qituvchisi
ermamatovkodirzone@gmail.com
https://orcid.org/0009-0088-8504-607X

Annotatsiya. Mazkur maqolada xodimlarni motivatsiyalashning xalqaro modellari Maslou, Gersberg, McGregor, Mayo va 
McClelland tomonidan ishlab chiqilgan nazariyalar asosida tahlil qilinadi. O‘zbekiston korxonalarining mehnat muhitiga 
moslashtirish imkoniyatlari o‘rganiladi. Tadqiqotda xalqaro tajriba va mahalliy sharoit o‘rtasidagi farqlar aniqlanib, 
motivatsiya tizimini takomillashtirish bo‘yicha amaliy tavsiyalar ishlab chiqilgan.

Kalit soʻzlar: motivatsiya, xalqaro model, rag‘batlantirish, mehnat samaradorligi, Maslou, Gersberg, O‘zbekistondagi 
korxonalar.

Abstract. This article analyzes international models of employee motivation based on the theories developed by Maslow, 
Herzberg, McGregor, Mayo, and McClelland. The study explores the possibilities of adapting these models to the work 
environment of enterprises in Uzbekistan. Differences between international experience and local conditions are identified, 
and practical recommendations are developed to improve the motivation system.

Key words: motivation, international model, incentives, labor productivity, Maslow, Herzberg, enterprises in Uzbekistan.

Аннотация. В данной статье анализируются международные модели мотивации персонала, основанные на теориях 
Маслоу, Герцберга, Макгрегора, Майо и МакКлелланда. Исследуются возможности адаптации этих моделей к 
трудовой среде предприятий Узбекистана. Определены различия между международным опытом и местными 
условиями, а также разработаны практические рекомендации по совершенствованию системы мотивации.

Ключевые слова: мотивация, международная модель, стимулирование, производительность труда, Маслоу, 
Герцберг, предприятия Узбекистана.

K I R I S H
Zamonaviy iqtisodiyotda inson resurslari korxona raqobatbardoshligini ta’minlovchi eng muhim strategik 

omil sifatida qaraladi. Xodimlarni samarali motivatsiyalash tizimi nafaqat mehnat unumdorligini oshiradi, balki 
korxonaning barqaror rivojlanishiga, innovatsion faolligiga hamda tashkiliy madaniyatining mustahkamlanishiga 
xizmat qiladi. 

Shu bois, xalqaro tajribada shakllangan motivatsion yondashuvlar va ularning turli modellari bugungi kunda 
korxonalar boshqaruv tizimida alohida ilmiy-amaliy ahamiyat kasb etmoqda.

Dunyo miqyosida Maslou, Gersberg, MakGregor, Vrum, Adams kabi olimlar tomonidan ishlab chiqilgan 
motivatsion modellarning qo‘llanishi xodimlarning mehnatga bo‘lgan munosabatini tubdan o‘zgartirib inson 
omilini boshqaruv markaziga aylantirdi. Ushbu modellarning mohiyati ehtiyojlarni qondirish adolat tamoyilini 
ta’minlash, mehnat natijasiga bog‘liq mukofot tizimini yaratish hamda shaxsiy mas’uliyat va tashabbusni 
rag‘batlantirishdan iboratdir.

O‘zbekiston iqtisodiyotida so‘nggi yillarda inson kapitalini rivojlantirish mehnat bozori samaradorligini 
oshirish va korxonalarda ilg‘or boshqaruv tajribalarini tatbiq etish yo‘nalishida muhim islohotlar amalga 
oshirilmoqda. Shu jihatdan, xalqaro motivatsiya modellari asosida milliy korxonalarda xodimlarni rag‘batlantirish 
tizimini modernizatsiya qilish muhim ilmiy - amaliy yo‘nalish sifatida e’tirof etiladi.

Xodimlarni motivatsiyalashning xalqaro modellari mohiyatini tahlil qilish, ularning samarali elementlarini 
aniqlash hamda O‘zbekiston korxonalari sharoitida qo‘llash imkoniyatlarini asoslab berishdan iborat. Ushbu 
yondashuv nafaqat mehnat samaradorligini oshirish, balki korxonalarda inson omilining rolini kuchaytirish orqali 
milliy iqtisodiyotning raqobatbardoshligini mustahkamlashga xizmat qiladi.

M A V Z U G A  O I D  A D A B I Y O T L A R  T A H L I L I
Menejmentda motivatsiya odatda xodimlarning mehnat jarayonidagi xatti-harakatlarini belgilovchi asosiy 

omillardan biri sifatida qaraladi. Umuman olganda, u insonni tashkilot oldiga qo‘yilgan muayyan maqsadlarga 
erishishga yo‘naltirilgan faoliyatga undash va rag‘batlantirish jarayonini ifodalaydi. Shu nuqtai nazardan, 
zamonaviy menejment amaliyotida xalqaro motivatsiya modellari Maslou, Gersberg, MakGregor, MakKlelland 
va Meyoning yondashuvlari xodimlarning ichki va tashqi ehtiyojlarini chuqur tahlil qilish, ularning mehnat 
samaradorligini oshirish hamda korxona maqsadlariga erishish uchun zarur sharoit yaratishda muhim ahamiyat 
kasb etadi.

O‘zbekiston korxonalarida ushbu modellarning qo‘llanishi milliy mentalitet, iqtisodiy sharoit va mehnat 
madaniyatiga moslashtirilgan holda amalga oshirilishi lozim. Masalan, Maslou ierarxiyasi asosida xodimlarning 
moddiy va ma’naviy ehtiyojlarini bosqichma-bosqich qondirish, Gersbergning ikki omilli nazariyasi orqali esa 
mehnat sharoitlari va ish mazmunini yaxshilash orqali motivatsiyani kuchaytirish mumkin. 

Shuningdek, MakGregorning “X” va “Y” nazariyalari rahbarlik uslubini tanlashda, MakKlellandning yutuqqa 
intilish nazariyasi esa innovatsion g‘oyalarni rag‘batlantirishda samarali natija beradi.

Shu qatorda, boshqa olimlar ham o‘z fikirlarini ilgari surishgan A. Maslou (1943) F. Gersberg inson 
motivatsiyasining asosini ehtiyojlarning besh pog‘onali tizimi orqali izohlaydi: fiziologik xavfsizlik ijtimoiy hurmat 
va o‘zini o‘zi namoyon qilish ehtiyojlari. Unga ko‘ra, pastki bosqichdagi ehtiyojlar qondirilmaguncha yuqori 
bosqichdagi ehtiyojlar inson faoliyatini rag‘batlantirmaydi. 

Bundan tashqari, F. Gersberg(1959) ham g’oyalrini ilgari surgan yani motivatsiyani ikki guruhga ajratgan: 
gigiyenik omillar (ish haqi, ish sharoiti, rahbariyat siyosati) va motivatsion omillar (yutuq e’tirof, mas’uliyat, 
o‘sish imkoniyati). Gigiyenik omillar faqat norozilikni kamaytiradi, motivatsion omillar esa haqiqiy ish qoniqishini 
ta’minlaydi.

Shu bilan birga, I Nurodin, A. Alhidayatullah, A. Sudarma. 2023 fikirlarini ilgari surishgan. Motivatsiya 
inson tabiatining ajralmas tarkibiy qismi bo‘lib, har bir individ o‘ziga xos xarakter va psixologik ehtiyojlarga ega. 
Mehnat jarayonida xodim o‘z faoliyatining samaradorligi oshishi natijasida shaxsiy manfaat va ijtimoiy foyda 
olishini anglaganida, unda ichki rag‘bat kuchayadi. Shu bois, motivatsiya faqat tashqi omillar – moddiy mukofot 
yoki rahbariyat bahosiga emas, balki insonning ichki ishonchi, namoyon etish maqsadga yo‘naltiriladi.

3. Tadqiqot metodologiyasi. Ushbu metodologiya xodimlarni motivatsiyalashning xalqaro modellari va ularni 
O‘zbekiston korxonalarida qo‘llash imkoniyatlarini ilmiy-nazariy hamda amaliy jihatdan tahlil qilishga qaratilgan. 
Tadqiqotning metodologik asosi tizimli yondashuv, qiyosiy tahlil va institutsional nazariya tamoyillariga hamda 
tahlil va sintez, qiyosiy tahlil metodi, abstrakt-mantiqiy fikrlash, tanqidiy baholash foydalanildi. 

4. Tahlil va natijalar. Shunday qilib, Yaponiya va AQShda mehnatga haq toʻlash tajribasi ishlovchilarni 
bandlik va eng kam ish haqi davlat kafolatlari saqlanib qolganda, pirovard natijalardan kelib chiqib, ishlovchilarni 
ragʻbatlantirish boʻyicha qiziqarli qoidalarni mujassamlashtiradi. Yaponiya va Amerika boshqaruv modellarining 
taqqoslama tavsifi 1 - jadvalda keltirilgan.

Koʻpchilik respublika korxonalari uchun inson resurslarini boshqarishning ishlovchilar tashabbuskorligi va 
ijodiy mustaqilligiga, erkin tadbirkorlik imkoniyatlariga yoʻnaltirilgan amerikacha yoʻli qabul qilinuvchan, deb 
hisoblaydilar. GFR ikkinchi kansleri, urushdan keyingi Gʻarbiy Germaniyada iqtisodiy islohotlarni olib borgan, 
mamlakat ijtimoiy-iqtisodiy hayotini mutlaqo oʻzgartirgan L.Erxard ijtimoiy bozor xoʻjaligi konsepsiyasi iqtisodiy 
dastur uchun asos hisoblanadi. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz68

2025-yil, noyabr. № 11-son.

1 - jadval. Amerika, Yaponiya va Oʻzbekistonda motivatsiya konsepsiyalarining taqqoslama tahlili1

№ Yaponiya modeli Amerika modeli Oʻzbekistonda

1. Boshqaruvchilik qarorlari jamoaviy 
tarzda hamjihatlik asosida qabul 
qilinadi

Qarorlar qabul qilishning yakka 
xususiyati

Qarorlar qabul qilish-ning yakka 
xususiyati

2. Jamoaviy javobgarlik Yakka javobgarlik Yakka javobgarlik

3. Noanʼanaviy, egiluvchan boshqaruv 
tuzilmasi

Qatʼiy rasmiylashtirilgan boshqaruv 
tuzilmasi

Qatʼiy belgilangan boshqaruv 
tuzilmasi

4. Norasmiy nazoratni tashkil qilish Puxta rasmiylashtirilgan nazorat 
tartibi 

Norasmiy nazorat tartibini tashkil 
etish 

5. Jamoaviy nazorat Yakka nazorat Yakka nazorat

6. Xodim ishini saqlashgan baholash 
va xizmatdagi oʻsish

Mehnat natijasini jadallashgan 
baholash, xizmat boʻyicha jadal 
koʻtarilish

Xodim mehnatini baholash va 
ragʻbatlantirish

7. Rahbarning asosiy sifati  
harakatlarni muvofiqlash-tirish va 
nazoratni amalga oshirish layoqati

Rahbarning asosiy sifati  
professionalizm

Rahbarning asosiy sifati  
boshqaruvchilik va tashki-lot chilik 
qobiliyatining mavjudligi

8. Guruhni boshqarish yoʻnaltirilganlik Alohida shaxsni boshqarishga 
yoʻnaltirilganlik

Guruhni boshqarishga 
yoʻnaltirilganlik

9. Jamoada uygʻunlikka va jamoaviy 
natijaga erishish boʻyicha 
boshqaruvni baholash

Yakka natija boʻyicha boshqaruvni 
baholash

Yakka natija boʻyicha boshqaruvni 
baholash

10. Qoʻl ostidagilar bilan shaxsiy 
norasmiy munosabatlar

Qoʻl ostidagilar bilan rasmiy 
munosabatlar

Qoʻl ostidagilar bilan rasmiy va 
norasmiy munosabatlar

11. Keksalik va ish staji boʻyicha 
xizmatdagi siljish

Ishdagi obroʻ shaxsiy natijalar bilan 
belgilanadi

Ishdagi obroʻ shaxsiy natijalar bilan 
belgilanadi

12. Universal turda rahbarlar tayyorlash Tor doirada ixtisoslashgan rahbarlar 
tayyorlash

Universal rahbarlar tayyorlash

13. Guruh ishi, xizmat staji 
koʻrsatkichlari boʻyicha ish haqi

Yakka yutuqlari boʻyicha ish haqi Yakka yutuqlari, xizmat staji 
koʻrsatkichlari boʻyicha ish haqi

14. Firmada rahbarning uzoq muddatli 
bandligi

Ishga qisqa muddatli yollash Ishga qisqa va uzoq muddatli 
yollash

Kadrlarni qayta tayyorlash, tarmoqlar boʻyicha va alohida korxonalarda ish oʻrinlarini tartibga solish, 
jamoat ishlarini rivojlantirish va boshqa tadbirlarni oʻz ishiga oladigan samarali bandlik tizimini yaratish uning 
motivatsion unsuri hisoblanadi.

Yaponiya va Amerika modellari o‘rtasidagi asosiy farq boshqaruv yondashuvlarida yaqqol namoyon bo‘ladi. 
Yaponiya tajribasida jamoaviy qaror qabul qilish, hamjihatlik, guruh mas’uliyati va uzoq muddatli mehnat 
barqarorligi ustuvor o‘rinda turadi. Bu yondashuv xodimlarda tashkilotga sadoqat, o‘zaro ishonch va jamoaviy 
natijaga erishish motivatsiyasini kuchaytiradi. 

Amerika modeli individual tashabbus, shaxsiy javobgarlik, raqobatbardoshlik va natijaga yo‘naltirilgan 
baholash tizimini asosiy tamoyil sifatida ilgari suradi. Bu tizim xodimlarning o‘z imkoniyatlarini to‘liq namoyon 
etishiga, yangilik kiritish va shaxsiy muvaffaqiyatga intilishiga sharoit yaratadi.

O‘zbekiston korxonalarida esa ushbu ikki modelning uyg‘unlashgan shakli shakllanmoqda. Bu yerda ham 
jamoaviylik o‘zaro hamkorlik va sadoqat qadrlanadi, ham individual yutuqlar asosida baholash va rag‘batlantirish 
tizimi rivojlanmoqda. 

1	  Muallif ishlanmasi 

1 - rasm. Xodimlarni motivatsiya qilishning tasnifi2

Umuman olganda, xalqaro tajribalarni mahalliy sharoitga moslashtirish orqali O‘zbekiston korxonalari 
xodimlarning samaradorligini oshirish, rag‘batlantirish tizimini takomillashtirish hamda mehnat unumdorligini 
barqaror oshirish imkoniyatiga ega bo‘ladi. Shu jarayonda inson omilini markazga qo‘ygan, innovatsion fikrlash 
va jamoaviy hamkorlikni birlashtirgan model eng samarali yo‘nalish sifatida e’tirof etilishi mumkin.

Shunday qilib, Korxona samaradorligi ko‘p jihatdan xodimlarni to‘g‘ri motivatsiyalash darajasiga bog‘liq. 
Zamonaviy yondashuvda motivatsiya tizimi moddiy va nomoddiy, ijobiy va salbiy tashqi va ichki omillar uyg‘unligiga 
asoslanadi. Moddiy va nomoddiy rag‘batlantirish xodimning mehnatga bo‘lgan munosabatini shakllantiradi; 
birinchisi qisqa muddatli, ikkinchisi esa barqaror sadoqatni ta’minlaydi. Ijobiy va salbiy mexanizmlar mehnat 
intizomini mustahkamlab, samaradorlikni oshiradi.

Tashqi va ichki motivatsiya uyg‘unlashganda xodimning tashqi qoniqishi bilan ichki rag‘bati o‘zaro 
muvofiqlashadi. Korporativ, guruh va individual modellarning birgalikda qo‘llanilishi jamoaviy birdamlik va 
shaxsiy mas’uliyatni kuchaytiradi.

O‘zini o‘zi motivatsiya qilish madaniyati esa xodimning mustaqil fikrlash o‘z maqsadlarini tashkilot 
strategiyasi bilan uyg‘unlashtirish hamda innovatsion faoliyatga intilishini rag‘batlantiradi.

X U L O S A  V A  T A K L I F L A R
Yuqoridagi tahlilardan kelib chiqib xulosa va erishilgan natijalarni jam qilar ekanmiz:
Xodimlarni motivatsiyalash samaradorligi korxonaning raqobatbardoshligi va barqaror rivojlanish darajasini 

belgilaydi. Xalqaro tajriba shuni tasdiqlaydiki motivatsiya tizimi faqat moddiy rag‘batlantirish bilan cheklanmasligi 
balki nomoddiy omillar kasbiy o‘sish ijtimoiy qadriyatlar ishonch va hurmat muhitiga ham asoslanishi lozim. 
O‘zbekiston korxonalarida ushbu modellarning mahalliy sharoitga moslashtirilgan shakllarini joriy etish mehnat 
samaradorligini oshirish, xodimlarning sodiqligi va tashabbuskorligini kuchaytirishga xizmat qiladi. 

Bundan tashqari, moddiy va nomoddiy rag‘batlarning muvozanatli qo‘llanilishi, shuningdek, o‘zini o‘zi 
motivatsiya qilish madaniyatini shakllantirish inson kapitalini rivojlantirishning muhim omili hisoblanadi. Natijada, 
xalqaro motivatsiya modellari asosida yaratilgan milliy yondashuvlar O‘zbekiston korxonalarida innovatsion 
boshqaruv tizimining ajralmas qismi sifatida xodimlarning mehnat faolligini oshirish va korxona strategik 
maqsadlariga erishish uchun qulay shart - sharoit yaratadi.

2	  Muallif ishlanmasi

